
GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Naim Meholli kryetar i kolegjit, Halide Reka dhe Hunaida Pasuli anétar té kolegjit, i né
céshtjen juridike-kontestimore paditéseve: E.M nga R....... dhe H.H nga fshati ........ , Komuna e
R....... , t& cilét me autorizim e pérfagéson av.S.M nga Prizreni, kundér té paditurés Komuna
Rahovecit-Drejtoria e Arsimit, té cilén e pérfagéson- pérfagésuesi me autorizim B.O, pér
objektin ¢ kontestit kompensim i diferencés pér licencim, vlera e kontestit 4749.57€, duke
vendosur né lidhje me ankesén e té paditurés té ushtruar kundér aktgjykimit té Gjykatés
Themelore né Gjakové-Dega né Rahovec, Departamenti i Pérgjithshém C.nr.661/2021, i datés
08.03.2022, né seancén e kolegjit t&é mbajtur me daté 26.02.2024 mori kété:

AKTGIYKIM

I. REFUZOHET e pa themelté ankesa e té paditurés Komuna e Rahovecit —Drejtoria e
Arsimit, ndérsa aktgjykimi i Gjykatés Themelore né Gjakové-Dega né Rahovec, Departamenti
I Pérgjithshém C.nr.661/2021, i datés 08.03.2022, né piken | té dispozitivit té aktgjykimit pér
paditésen E.M lidhur me kompensimin e diferencés pér licencim, si dhe kamatén ligjore
VERTETOHET.

Il. APROVOHET pjesérisht e themelté ankesa e té paditurés Komuna e Rahovecit-Drejtoria e
Arsimit, NDRYSHOHET aktgjykimi i Gjykatés Themelore né Gjakové-Dega né Rahovec,
Departamenti i Pérgjithshém, C.nr.661/2021, i datés 08.03.2022 né piken I, té dispozitivit sa i

pérket paditéses H.H nga fshati ............. , Komuna e R......... , Né pjesén e kérkesépadisé, pér
kompensimin e diferencés pér licencim dhe gjykohet si vijon. APROVOHET pjesérisht e
bazuar kérkesépadia e paditéses H.H nga fshati ........ , Komuna e R......... dhe Detyrohet e

paditura Komuna e Rahovecit-Drejtoria e Arsimit gé né emér té kompensimit té diferencés pér
licencim-gradim pér 42 muaj dhe até pér pérudhen nga data 01.07.2018 deri me datén
31.12.2021, t’ia kompensoj€ paditésit shumén prej 2.523.26 euro ( dy mijé e peséqind e njézet
e tre euro e njézet e gjashté cent) , me kamaté ligjore prej 8 % nga dita e paragitjes sé padisé
daté 08.07.2021 e deri né pagesén definitive, té gjitha kéto brenda afatit 7 ditor nga dita e
pranimit té aktgjykimit nén kércénimin e pérmbarimit té detyrueshém, pjesa tjetér e
kérkesépadisé pér kompensimin e diferencés pér licencim-gradim pér 14 muaj ne shumé prej
890.26 euro, pér pérudhén nga data 18.04.2017 deri me datén 31.06.2018, Refuzohet e pa
Bazuar.

I1l. APROVOHET pjesérisht e themelté ankesa e té paditurés Komuna e Rahovecit—Drejtoria
e Arsimit, NDRYSHOHET aktgjykimi i Gjykatés Themelore né Gjakové-Dega né Rahovec,
Departamenti i Pérgjithshém, C.nr.661/2021, i datés 08.03.2022 né piken II, té dispozitivit té
aktgjykimit, né pjesén e kérkesépadisé gé ka té bej me shpenzimet e procedurés dhe gjykohet si
né vijim: DETYROHET e paditura, qé paditésve t’ua paguaj shpenzimet procedurale né
shumé prej 378.80 euro, brenda afatit prej 7 ditéve nga dita e pranimit té aktgjykimit nén
kércénimin e pérmbarimit té detyrueshém, ndérsa pjesa tjetér e kérkesépadisé pér shpenzimet e
procedurés, pértej shumes sé gjykuar, Refuzohet si e Pabazuar.

Arsyetim

Gjykata e shkallés sé paré me aktgjykimin e atakuar, C.nr.661/2021, i datés 0.03.2022 ka
vendosur si né vijim:

I. APROVOHET padia dhe kérkesépadia e paditésve E.M dhe H.H, dhe DETYROHET e
paditura Komuna e Rahovecit- Drejtoria e Arsimit, gé paditésve né emér t€ kompensimit nga
marrédhénia e punés, paditésve tua paguaj si vijon:

-Paditéses sé paré E.M, né emér té shpenzimeve pér licencim pér periudhén kohore nga data
01.11.2019 e deri mé datén 18.04.2021, pér 27% té pagés mujore (431.82 Euro), 27% = 58.27
Euro x 17 muaj, tija paguaj shumén prej 990.61 Euro, ndérsa nga data 19.04.2021 e deri me
31.12.2021, pér 10% té pagés mujore =43.18 Euro x 8 muaj, tia paguaj shumén prej 345.44
Euro, e gjithsej né shumén e pérgjithshme prej 1336.06 Euro.

- Paditéses sé dyté H.H, né emér té shpenzimeve pér licencim pér periudhén kohore nga data
18.04.2017 e deri mé datén 18.04.2021, pér 27% té pagés mujore (451.52 Euro), 27% = 63.59
Euro x 48 muaj, tija paguaj shumén prej 3052.32 Euro, ndérsa nga data 19.04.2021 e deri me
31.12.2021, pér 10% té pagés mujore =445.15 Euro x 8 muaj, tija paguaj shumén prej 361.20
Euro, e gjithsej né shumén e pérgjithshme prej 3413.52 Euro, té gjitha me kamaté ligjore prej 8
%, duke e llogaritur prej dités sé paragitjes sé padisé (08.07.2021) e deri né pagesén definitive,
té gjitha kéto né afatit prej 15 ditésh, pas pranimit té kétij aktgjykimit, nén kércénim té
pérmbarimit t¢ dhunshém, SI ME BAZE.

II. DETYROHET e paditura, q¢ po t€ njéjtin afat, paditésve t’ua paguaj shpenzimet
procedurale n€ shumé prej 535.80 €uro me kércénim té pérmbarimit t€ dhunshém.

Kundér kétij aktgjykimi né afatin ligjor ankesé ka paraqitur pala e paditur pér shkak té
shkeljeve thelbésore té dispozitave té procedurés kontestimore, konstatimit té gabuar dhe jo té
ploté té gjendjes faktike, dhe pér shkak té zbatimit té gabuar té sé drejtés materiale me
propozim qé Gjykata e Apelit, ankesén t’a aprovojé si t€ bazuar, ashtu gé aktgjykimin e
atakuar ta prishé dhe céshtjen ta kthej né rigjykim ose ta ndryshoj aktgjykimin e goditur duke
refuzuar si té pa bazuar kérkesépadiné e paditésve..

Pérgjigje né ankesé nuk ka pasur.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje t& nenit 194 dhe 195 té Ligjit pér Procedurén
Kontestimore (LPK), ka gjetur se:

-Ankesa éshté pjesérisht e themelté.

Nga shkresat e 1éndés rezulton se paditéset, pérmes té autorizuarit sé tyre, me daté 08.07.2021
né gjykatén e shkallés sé paré ka paraqitur padi, té precizuar me té cilén ka kérkuar diferencén
e pagés pér shkak té kualifikimit apo licencimit.

Gjykata e shkallés sé paré duke vepruar sipas padisé sé paditésve, pas shqyrtimit dhe
administrimit té provave té paragitura nga palét ndérgjyqése si dhe vlerésimit té te gjitha
shkresave tjera té Iéndés ka nxjerré aktgjykimin e atakuar C.nr.661/2021, i datés 08.03.2022,
me té cilin e ka aprovuar kérkesépadiné e paditésve, duke vendosur mé decidivisht si né
dispozitiv té aktgjykimit té atakuar.

Né arsyetim té aktgjykimit té atakuar, gjykata e shkallés sé paré, ka theksuar se Gjykata ka
vlerésuar té gjitha pretendimet e paléve ndérgjygése, duke theksuar se nuk ka gené kontestuese
marrédhénia e punés né mes paditésve si mésimdhénés dhe te paditura, po ashtu nuk kané gené
kontestuese fakti se té paditéset kané diplomé fakulteti dhe sé té dyja jané té pajisur me licenca
té mésimdhénésit.

Nga kéto pretendimet gjykata ka vlerésuar se baza juridike e kérkesépadisé sé paditésit bazohet
né Kontratén Kolektive té Arsimit e vitit 2017 respektivisht neni 7 par.1 pika 1.4 dhe nga kjo
dispozité ligjore té paditurés i ka lindur detyrimi pér kompensimin e késaj diference né pagé
tek pala paditéset, pér 27 % té pagés bazé, né emér té kualifikimit me fakultet. Pavarésisht
faktit se paditura e konteston bazén juridike té kérkesépadisé, mbi pretendimin se e drejta pér
licencim apo veté licenca nuk paraget kompensim né vlera pasurore- té ardhura, gjykata ka
analizuar dispozitén e nenit 7 té Kontratés Kolektive nga e cila nénkuptohet se; mésimdhénési
pérvec qé duhet té procedojé licencén si akt administrativ me géllim té ushtrimit té profesionit
té tij/saj, e njéjta dispozité fleté edhe pér kualifikimin, e gé sipas legjislacionit té arsimit né
fugi, me kualifikim nénkuptohen gradat apo tituj akademi gé duhet té keté njé mésimdhénés
dhe se pa té njéjtin kualifikim nuk mund té krijohet marrédhénia e punés né sektorin e arsimi.

Andaj, nga té gjitha té lartcekurat dhe bazuar né dispozitat ligjore té cituara mé larté, gjykata ka
vlerésuar se ka lindur e drejta e paditése pér té kérkuar né rrugé gjygésore realizimin e té
drejtés pér kompensim né emér té diferencés sé papaguar pér licencimi dhe se e njéjta éshté
e legjitimuar qé té kérkojé pérmbushjen e kétij detyrimi nga ana e té paditurés, e cila né kété
proceduré na paragitet apo ka rolin e debitorit ndérsa paditésja até té kreditorit.

Gjykata po ashtu ka vlerésuar té gjitha pretendimet tjera té paléve ndérgjygése por ka gjetur se
té njéjta jané pa ndikim né zgjidhjen e céshtjes ndryshe pértej asaj gé éshté vendosur né
dispozitiv té kétij aktgjykimi.

Sa i pérket kamatés gjykata ka vendosur duke u mbéshtetur né dispozitén e nenit 382 té LMD-
sé. Vendimin gé pala e paditur ti barté shpenzimet e procedurés, gjykata e ka mbéshtetur né
dispozitat e nenit 452 té LPK-sé..

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi juridik i
gjykatés sé shkallés sé paré éshté i drejté dhe i ligjshém, pasi gé aktgjykimi i atakuar nuk éshté
I pérfshiré né shkelje thelbésore té dispozitave té procedurés kontestimore nga neni 182
paragrafi 2, pika b), g), j), k) dhe m) e LPK-sg, dhe e drejta materiale éshté zbatuar né ményré
té drejté né pjesén vértetuese, pér té cilat shkage Gjykata e Apelit kujdeset sipas detyrés zyrtare
né kuptim té nenit 194 té LPK-sg, e po ashtu nuk éshté i pérfshiré as né shkelje tjera té
dispozitave té procedurés kontestimore, té cilat i ka pretenduar pala ankuese me ankeseé.

Nuk géndrojné pretendimet ankimore té paditurés se aktgjykimi éshté pérfshiré né shkelje
thelbésore té dispozitave té procedurés kontestimore nga neni 182 paragrafi 2 pika n) e LPK-
sé. Sipas vlerésimit té Gjykatés sé Apelit, dispozitivi i aktgjykimit té atakuar éshté mjaft i
garté, e né pérputhje té ploté me arsyet e aktgjykimit, duke gené késhtu né harmoni logjike dhe
juridike dispozitivi me arsyetimin. Gjykata ka arsyetuar té gjitha faktet me peshé vendimtare
pér themelésiné e kérkesépadisé e né lidhshméri me kété ka arsyetuar ményrén se si jané

vértetuar faktet pérvec atyre jo kontestuese e gjithashtu edhe ményrén se si i ka vlerésuar
provat pér secilin fakt té provuar.

Pretendimi se kompensimi i tillé nuk parashihet me Ligj té Punés, andaj gjykata gabimisht ka
vendosur né kété ¢céshtje nuk géndron, sepse Ligji i Punés né raport me kéto kategori té referon
né Kontraté Kolektive gjé gé kjo sipas Kontratés Kolektive parashihet dhe se mbi kété bazé
paditésve i takon kompensimi.

Mungesa e linjés sé vecanté buxhetore nuk nénkupton lirim nga pérgjegjésia e té paditurés pasi
raporti né mes té nivelit lokal dhe atij géndror nuk afekton né té drejtén e paditéses pér
kompensim.

Me nénshkrimin e Kontratés Kolektive nga ana e Ministrisé sé& Arsimit dhe pérfagésuesit té
paditéses té sektorit té arsimit, Ministria ka marré obligime né emér dhe llogari té té paditurés,
ndérsa obligimi pér kompensim bie mbi té paditurén pasi éshté punédhénés i paditésve.
Koordinimi ndérmjet nivelit lokal (Komunés) dhe nivelit gendror (Qeverisé-Ministrisé) nuk
afekton né té drejtén e paditéses.

Gjykata e Apelit i vlerésoi edhe pretendimet e tjera ankimore pér vértetim té gabuar té gjendjes
faktike, por vleréson se té njéjtat nuk géndrojné dhe se nuk kané peshé né vendimmarrje
ndryshe nga ajo qé éshté vendosur sikurse né dispozitiv té kétij aktgjykimi pérfshiré edhe
pjesén e ndryshuar, pér faktin se nga shkresat e 1éndés rezulton té provohet fakti se paditésja e
paré me aktvendimin mbi licensimin e mésimdhénésit té léshuar nga Ministria e Arsimit
Shkencés dhe Teknologjisé, me nr. té protokollit 1027648 i éshté pranuar kérkesa pér licensim
e vlefshme nga dt.31.10.2019 deri me dt.31.10.2024, ndérsa paditésja e dyté me aktvendimin
mbi licensimin e mésimdhénésit té léshuar nga Ministria e Arsimit Shkencés dhe
Teknologjisé, me nr. té protokollit 1009350 i éshté pranuar kérkesa pér licensim e vlefshme
nga dt.26.12.2012 deri me dt.26.12.2017.

E paditura né pjesén gé i referohet gjendjes faktike e ngatérron me té drejtén materiale, ku
sipas vlerésimit té Gjykatés sé Apelit pjesérisht géndron pretendimi pér zbatim té gabuar té sé
drejtés materiale nga shkaku i prapésimit té parashkrimit, pasi pér paditésen H.H njé pjesé e
kérkesépadisé pér pagesén né emér té licensimit respektivisht pér 14 muaj pér pérudhen nga
data 18.04.2017 deri me datén 31.06.2018 jané té parashkruara pér faktin sé pér kété periudhe
padia éshté paragitur pas 3 viteve nga dita kur éshté bere e arritshme kérkesa, ndérsa pér pjesén
tjetér pér po té njéjtén paditése drejté éshté zbatuar e drejta materiale.

Qeveria e Republikés sé Kosovés me vendimin, nr.01/33, i datés 29.08.2008 né pikén 1 ka
vendosur gé: Nga 1 shtatori i vitit 2008 té gjithé mésimdhénésit, drejtorét (zévendésdrejtorét)
dhe bashképunétorét profesional né shkollat e Republikés sé Kosovés do té kené rritje té
pagave né bazé té kritereve té licensimit, ndérsa pika 4 ka pércaktuar se: “Mésimdhénésit,
drejtorét (zévendésdrejtorét) dhe bashképunétorét profesional té pajisur: 1) Me diplomé té
shkollés normale pérfitojné ngrite té pagés bazé prej 10%; 2) Me diplomé té shkollés sé larté
pedagogjike pérfitojné ngritje té pagé bazé prej 19% 3) Me diplomé universitare 3 dhe 4 vjet
pérfitojné ngritje té pagés bazé prej 27%, 4) Me diplomé té ciklit té dyté dhe té treté
(Magjistraturé dhe Doktoraturé) pérfitojné ngritje té pagés bazé prej 35%"”

Nga provat gé gjenden né shkresat e 1éndés vértetohet fakti se paditésja e paré E.M ka diplomé
universitare me pérgatitje bachelor i matematikes, ndérsa nga lista e pagave vértetohet se
paditésja ka pagén bazé né shumé prej 431.82 euro, kualifikimin me fakultet, ndérsa diferenca i
éshté paguar né shumé prej 58,32 euro, mirépo nuk ju ka paguar pjesa tjetér e cila do te arrinte
shumen e 27% té pagés bazé apo diferenca prej 58.27 euro ( pasi gé paga bazé e paditéses éshté
431.82 euro e né bazé te vendimit té Qeveris éshté dashur té paguhet 27 %e késaj page né emér

té licencimit e gé i njéjta éshté dashur té paguhet 116.59 euro diferencé, mirépo e njéjta éshté
paguar vetém pér shtesa té licencimit né lartési 58.32 euro) e gé pér periudhén 01.11.2019 deri
me 31.12.2021 éshté né shumen sikurse né dispozitiv té aktgjykimit té atakuar, krejt kjo duke u
bazuar né pérgatitjen shkollore té paditéses, té paraparé me dispozita ligjore.

Nga provat gé gjenden né shkresat e 1éndés vértetohet fakti se paditésja e dyté H.H ka diplomé
universitare me pérgatitje bachelor i gjuhés dhe letérsisé shqipe, ndérsa nga lista e pagave
vértetohet se kjo paditése ka pagén bazé né shumé prej 451.52 euro, kualifikimin me fakultet,
ndérsa diferenca i éshté paguar né shumé prej 58,32 euro, mirépo nuk ju ka paguar pjesa tjetér
e cila do te arrinte shumen e 27% té pagés bazé apo diferenca prej 63.59 euro ( pasi qé paga
bazé e paditéses éshté 451.52 euro e né bazé te vendimit té Qeverisé éshté dashur té paguhet 27
%e késaj page né emér té licencimit e qé e njéjta éshté dashur té paguhet 121.91 euro
diferencé, mirépo e njéjta éshté paguar vetém pér shtesa té licencimit né lartési 58.32 euro) e
gé pér periudhén 01.07.2018 deri me 31.12.2021 éshté né shumen sikurse né dispozitiv té
aktgjykimit té ndryshuar té késaj Gjykate, krejt kjo duke u bazuar né pérgatitjen shkollore té
paditéses, té paraparé me dispozita ligjore.

Né rastin konkret, Gjykata e Apelit vleréson se drejté éshté vendosur kur paditésve i éshté
aprovuar kérkesépadia lidhur me kompensimin e diferencés né pagé né emér té licencimit
(pérvec pjesés e cila éshté ndryshuar me kété aktgjykim), ani pse Gjykata e Shkallés sé paré
éshté thirrur se kjo e drejté éshté pércaktuar me Kontratén Kolektive té Arsimit, kjo Gjykaté
vleréson se kjo e drejté nuk derivon nga Kontrata Kolektive e Arsimit edhe pse éshté e
pércaktuar me té. Ky pérfundim i Gjykatés sé Apelit, vie edhe nga Mendimi Juridik i Gjykatés
Supreme té Kosovés, GJ.A-Su.A, 214/2023, i datés 05.10.2023, ku éshté pércaktuar se pér
kérkesa e mésimdhénésve pér kompensim mbi bazén e kualifikimit (licencimit) kompensimi
béhet sipas kushteve dhe kritereve té pércaktuara me Vendimin e Qeverisé sé Republikés sé
Kosovés nr.01/33, i datés 29.08.2008.

Pra vendimi i Qeverisé sé RKS, ka gené né fugi deri me datén 06.02.2023 deri né periudhén
kur edhe éshté shfugizuar, dhe ky vendim gé éshté dashur qé té zbatohet gé nga dita e
nénshkrimit e deri né momentin kur ka gené né fuqi, e gé e paditura duke vepruar né
kundérshtim me kété vendim i’a ka mohuar paditéses njé€ t€ drejté q€ 1 ka takuar. .

Gjykata e Apelit vleréson se ¢éshtja e asaj se paditéset paguhet sipas kontratés sé punés qé dhe
té njéjtat jané paguar gjegjésisht ka marr shtesén né shumé prej 58.32 euro ( mirépo
pavarésisht se paditéset e kané marr kété shtesé e njéjta nuk arrin shtesén sipas vendimit té
Qeverisé pérkatésisht vlerén e 27%), ky pretendim éshté tejet irrelevant, pasi gé kemi njé
Vendim té veté Qeverisé sé Republikés sé Kosovés gé ka pasur karakter detyrues dhe si i tillé
éshté dashur detyrimisht té zbatohet, pavarésisht asaj se ¢cka éshté pércaktuar me kontraté sepse
me kontraté pércaktohet fillimisht paga bazé, ndérsa sa i pérket shtesat jané pércaktuar me
vendimin e Qeverisé sé Republikés sé Kosovés nr.01/33, i datés 29.08.2008 .

Sa i pérket pretendimit té té paditurés lidhur me afatshmerin e licencés per paditésen e dyté
H.H ku e njéjta pretendon se paditéses i ka skaduar licenca, pretendimi i tillé &shté i pa bazuar
pér arsye se me Udhé&zimin Administrativ me nr. 5/2017 sistemimi i licencimit dhe zhvillimit té
mésimdhénésve né Kkarrieré, ne nenin 33 paragrafi 1.1 pércaktohet se “Vazhdohen pér pesé vjet
licencat e karrierés pér mésimdhénésit e licencuar né vitet 2012, 2013 dhe 2014. Licencat e
Iéshuar né kéto vite mbeten té vlefshme deri né pérudhen e realizimit t¢ VPM”. N¢ rastin
konkret paditésja éshté pajisur me licencé me dt.26.12.2012, e ne bazé té udhézimit
administrativ té lartcekur té njéjtés i éshté vazhduar licenca eshé pér 5 vite, e qé nénkupton gé
pér vitet ge ka kérkuar kompensim né emér te licencés e njéjta ka pasur licencé valide.

Gjykata e Apelit lidhur me afatshmériné e padisé pér pjesén vértetuese dhe pér pjesén e
aprovuar nga kjo Gjykate, vlerésoi se kérkesa e paditésve nuk éshté parashkruar, pér shkak se,

né bazé té nenit 87 té Ligjit té Punés, me nr. 03/L-212 i datés 01.11.2010, pércaktohet se: “T¢
gjitha kérkesat nga marrédhénia e punés né para parashkruhen brenda afatit prej 3 - vitesh,
nga dita e paraqitjes s¢ kérkes€s ” duke u bazuar né kété dispozité ligjore dhe e cila ishte né
fugi né kohén e krijimit té raportit juridik si dhe kohen pér té cilén éshté kérkuar detyrimi pér
kompensimin né emér té gradimit (licencimit) si dhe kohen e paragitjes sé padis, rrjedh se
padia e paditéses éshté e lejuar dhe e ushtruar brenda afatit kohor.

Gjykata e shkallés sé dyté ka béré ndryshimin e aktgjykimin té shkallés sé paré edhe né pjesén
sa i pérket shpenzimeve té procedurés sepse gjykata e shkalles sé paré gabimisht kishte
aplikuar té drejtén materiale, prandaj Gjykata e Apelit e ka vendosur si né piken IlI, té
dispozitivit, duke iu u referuar nenit 453 par 1 té LPK-se ku pércaktohet se me rastin e
vendosjes se cilat shpenzime do t’i shpérblehen palés, gjykata do t€ marré parasysh vetém ato
shpenzime gé kané gené té nevojshme pér ndjekjen e ¢éshtjes né gjyg. Se cilat shpenzime
kané gené té nevojshme, si dhe mbi shumén e shpenzimeve, vendos gjykata duke ¢muar me
kujdes té gjitha rrethanat. Prandaj Gjykata e shkalles sé dyté vendosi ge te aprovoj pjesérisht
shpenzimet e procedurés duke pas parasysh shpenzimet e nevojshme apo te domosdoshme gé
kané gené né kété céshtje juridike kontestimore.

Lidhur me kamatén éshté vendosur konform nenit 382 té LMD-sé.

Nga té larté cekurat e né mbéshtetje té dispozités sé nenit 194, 195.1 pika d), lidhur me pikén
e) té LPK-sé, éshté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.4655/2022 me daté 26.02.2024

Kryetari i Kolegjit - Gjyqtari
Naim Meholli

